Tesalonica marcachu
irmanucunaman
San Pablo cartacushan 2

Tantiyacunanchipaj:

Pablo cay cartata isquirbiran Tesalénica marcaéhu jutucaj irmdnucunaman.
Naupata aywar, Jestspita sumaj willaparan. Jestispa shiminta ¢hasquicushanpitaraj
cartacuran. Chayta musyayta munar, liguinqui: Hechos 17.1-15; 1 Tesalonicenses.

Jipataraj llaquish caycashanta mayar, llutdpacuycashanta mayar, tantiyachi-

nanpaj, shacydchinanpaj cartacuran.

Pablo isquirbiran:

+ Tesalénica irmédnucunata allichu jurgushanpita, fiacay¢hu captin Tayta
Diosninchita mafiacapushanpita, Jestis cutimunanpita: 2 Tesalonicenses 1.1-12.

« Jesis mana cutimuptillan pantachicuj runa ricarimunanpita, irménucuna
Jestisman yupachicullar cawananpita: 2 Tesalonicenses 2.1-12.

» Maquin¢hu cawananpaj Tayta Diosninchi acracushanpita: 2 Tesalonicenses 2.13-17.

+ Irmédnucuna mafacapunanpita: 2 Tesalonicenses 3.1-5.

+ Jilla irmdnucunata pifiapdnanpita: 2 Tesalonicenses 3.6-15.

« Wamayashanpita: 2 Tesalonicenses 3.16-18.

Pablo wamayashan

1 1Tesal6nica marcachu jutucaj
irmdnucuna, nuwa Pablo,
Silvanuwan, Timoteuwan-ima
cartacallamii. Ima allish Tayta
Diosninchipa maquin¢hu, Tayta
Jesucristupa maquinéhu cawarcay-
canqui. 2Tayta Diosninchipis, Tayta
Jesucristupis llaquipashushpayqui
yanapaycullashunqui. Allilla caway-
cachilldshunqui, ari.

Tayta Diosninchita
alliman ¢hurashan

3Irmanucuna, jamcunapita
cushicuni camacan. Chaymi Tayta
Diosninchita imaypis ni: «Taytallau
Tayta, ima allish Tesalénica
irmdnucunata yanapaycanqui.

Paycuna sumaj-sumaj yupachi-
curcaycashunqui. Quiquin-purapis
sumaj llaquipdnacurcaycan.» 4Chaymi
jucld marcacunachiipis jutucaj
irmanunchicunawan tincur, cushish
willapé: «Tesalénica irmanucuna
Tayta Diosninchipita mana
witicunchu runacuna juyupa fiacachip-
tinsi, chiquiptinsi» nir. 5Llapan
fiacaycunata i¢hipur, Tayta Diosninchi
mana cac¢harishushayquita tantiyacun-
quipaj. Payga llapan runapa juchanta
jurgapanga. Chaymi runa facachimap-
tinchisi, Tayta Diosninchipa shungun
munashallanta rurashun.

Taytanchi Jesiis cutimunanpita
tantiyachicushan

6Tayta Diosninchi allillata rurar,
fiacachishujniquicunata nacachinga.

2 TESALONICENSES 1, 2

7-8Tayta Jesus ricsichicushan junaj
nuwacunata-jina jamcunatapis alli
cawayman ¢hurashunquipaj. Janaj
pachapita anjilnincunawanpis,
warau-warauyaycaj ninawanpis,
Jests achic-achicyaycar cutimuptin,
llapantapis Tayta Diosninchi
camacdchinga. Jucha¢hu arujcunata
unyanta cutichinga. Mana mancha-
pacujcunatapis, Taytanchi Jestispa
shiminta mana ¢hasquicujcunatapis
fiacayman ¢hayachinga.

9Mana wiyacujcunata ushyaypa
illararachinga. Paycuna Tayta
Jestispa flaupanman imaypis mana
¢hayangapéchu. Achic-achicyaycaj
flaupanchiipis mana cawangapéchu.
10Cutimushan junaj llapan
irmdnucuna Tayta Jestusta allichu
jurgunga. Shiminta ¢hasquicujcuna
llapanmi alli iawinpa ricanga.
Jamcunapis shiminta willapapti
¢hasquicush caycar, allichu
jurgunquipaj.

11Chaymi nuwacuna Tayta
Diosninchita mafiacuycé paypa
maquinpita mana witicunayquipaj.
Payga yanapashunqui shungun
munashannuy cawanayquipaj.
Runa-masiquiwan alli ricanacu-
nayquipépis shacyichishunqui. 12Alli
cawaptiqui, llapan runa Taytanchi
Jeststa alliman ¢huranga. Chaymi
Jestspis jamcunata sumaj alli
ricashunqui. Chaynuy cawananchita
munan llaquipécuj Tayta Dios-
ninchipis, Tayta Jesucristupis.

Jeststa ticrapuj runa
ricarimunanpita
tantiyachicushan

IIrmédnucuna, cananga
Taytanchi Jesucristu
cutimur shuntacaménanchipita

willapashayqui. Sumaj tantiyacun-
quiman. 2Pipis: « Washécuj Jests
shamushana» nishuptiqui, ama
¢hasquipanquichu. «Jests cutimu-
shanta Espiritu Santu musyachi-
masha» nishuptiquipis: «Pablo
willamasha. Cartacamusha» nishup-
tiquipis, ama ¢hasquipanquichu.

3Ima-imata nishuptiquisi, ama
¢hasquipanquichu. Tayta Jests
cutimunanpaj achcaj runaraj Tayta
Diosninchita ticrapunga. Aparicuj
runapis ricarimunga. Aparicujmi
ichanga Tayta Diosninchi
camacéchishannuylla ushyacayman
¢hayangapaj. 4Apéricyj runa llapan
yaya jircacunapa cunc¢han jataringa.
Wasincunatapis, jaranancunatapis
juéhurachir ushyaringa. Jerusalén
marcachiipis quiquin Tayta Diosnin-
chita ticrapunga. Wasinmanpis
yaycapunga: «Cay wasi nuwapa.
Nuwallata manchapacdraman-
quiman. Nuwaga Tayta Diosniqui
ca» nir.

5Irmédnucuna, jamcunawan
caycaptilla, llapanta willashcaj.
¢Manachu yarpanqui? ¢Cananllaga
apdricuj runa manaraj ricarimu-
nanta musyarcaycanquim. Chapa-
raycanraj. Camacéchishan junaj
¢hayamuptinraj, ricarimunga.
7Ichanga mayna runacunata pacay-
llapa juchacaycdchin. Mana chapap-
tinnam ichanga, llapan ricay ricari-
munga. 8Ricarimuptinsi, aparicuyj
runata Tayta Jesus ushyaringa.
Achic-achicyaycaj cutimushan junaj
plicarir illararachinga.

9Sumaj tantiyacuy. Aparicuj
runa Supaypa munayninwan ricari-
munga. Tucuy-jinanpa runacunata
riguichinga. Runacuna mancha-
pacur ninga: «Taytallau tayta, runa

mana ricashantapis ruranqui. Mana
rurashantapis ruranqui. Sumaj
munayniyuj canqui.» 1°Apéricuyj
runaga ushyacayman aywanan
cashpan runacunata tucuy-jinanpa
juchacachinga. Jesis runacunata
llaquipashpan washayta munay-
captinsi, shiminta mana ¢hasqui-
curanchu. Jishpichinantapis mana
auniranchu. *Chaymi Tayta Dios-
ninchipis camacéchisha apéaricuyj
runa riguichiptin, llullapidcushanta
¢hasquicunanpaj. 12Paycunapa
juchanta Tayta Diosninchi jurga-
panga Jestispa shiminta ¢hasqui-
cuyta mana munashanpita,
juchalla¢hu cushish cawashanpita.

Irminucuna wiyacur
cawananpaj anyapashan

13Irménucuna, Tayta Jesus llaquipa-
shunqui. Chaymi cushicushpéa Tayta
Diosninchita imaypis ni: « Taytallau
Tayta, ima allish Tesal6nica marca
irmdnucunata pirwata-yupay ricash-
canqui. Jesisman yupachicuptin,
maquiqui¢hu cawananpaj acracush-
canqui. Shunguyqui munashannuy
cawananpépis Espiritu Santuwan
yanapaycanqui.» ¥Chaymi Jestispa
alli willapanta ¢hasquicushallay-
quipita Tayta Diosninchi acracush-
cashunqui. Taytanchi Jesucristuta
alli ricaycar, jamcunatapis alli
fiawinwan ricashunquipaj.

15]rménucuna, chaymi Tayta
Diosninchipita ama witicunquichu.
Alli juydnayquipaj willapashajtapis,
cartacamushajtapis ama jungan-
quichu. 16 Alli cawanayquipami
quiquin Taytanchi Jesucristu-
tapis, Tayta Diosninchitapis
mafacuycd. Paycuna sumaj llaquipa-
shunqui. Llaquipdmashpanchi

2 TESALONICENSES 2, 3

yanapaycdmanchi imaycamanpis
payman sumaj yupachicunan-
chipaj. Mana yamacéllar yupachicu-
nanchipépis shacyaycidchimanchi.
17Shungunchitapis shacyichin
maquiné¢hu cawar allillata ruranan-
chipaj, allillata rimananchipaj.

Irmanucuna mainacapushan

Irmdnucuna, mafiacushayqui.

Nuwacunapépis Tayta
Diosninchita mafiacunqui, ari.
May-chay¢hiipis Tayta Jestispa
shiminta willapdcupti, waquin
runacunapis jamcuna-jina
cushish ¢hasquicdrinman. Tayta
Jeststapis alliman ¢hurapdcunman.
2Chaynuypis mafiacapamanqui
juyu runacunapa maquinpita,
chiqui runacunapa maquinpita
washdmaénanpaj. Paycuna Tayta
Jestisman mana yupachicunchu.
3Mana yupachicuptinsi, shiminta
¢harcushpan Tayta Jests imaypis
mana cacharishunquipéchu.
Manchéga payman sumaj yupachi-
cunayquipaj shacyachishunquipaj.
Supay imaman ¢hayachishunay-
quipitapis jishpichishunquipaj.
4Llapanpita willapaptij, tanti-
yacushcanqui. Ima allish Tayta

2 TESALONICENSES 3

Jests shacyachishunqui willapa-
shajnuylla cawanayquipaj. 5Tayta
Jestis yanapaycullashunqui, ari.
Yanapashunqui Tayta Diosninchi
llaquipdshushayquita sumaj tantiya-
cunayquipaj. Ima facayman ¢hayap-
tiquisi, yanapashunqui quiquin-jina
cawanayquipaj.

Llapan irmdnucuna
arunanpaj pifiapashan

6Irmanucuna, Tayta Jesucristu
nimashanta willapaycaj. Shiminta
mana wiyacuj irmanucunawan
ama talluranquichu. Paycuna jilla
runa. Willapashétapis wiyacuyta
mana munanchu. 7Jamcuna
imanuy cawashétapis musyanqui.
Mana nishi-nishéta rurarchu
puriycac¢hashcd. Manchédga sumaj
arushcd. Chaymi nuwacunaman
ricacamanquiman. 8 Arushdwan
cawashcd. Cawanépaj imalla-
tapis mana manacushcéchu.
«Jucpa arushanwan cawaycan »
niméananpita pagas-junajpis
mana yamacallar sumaj
arushcé. 9Mafacuni camacayta
camacasha. Chaypis cawashéita
ricacaméanayquita munar, mana
maiiacushcajchu. °Llapaniquita
rinriqui¢hu-caman willapashcaj:

«Mana arurga, ama micunmanchu »
nir. 1Chaypis waquinniqui
shunguyqui yarpashallantash rurar-
caycanqui. Jillash carcaycanqui.
Jucpa-cajllamanshi ricaraycanqui.
12Chay-nirajcunata Taytanchi
Jesucristu nimashannuylla pifiacii.
Jucpa arushanpita ama cawan-
manchu. Imallaéhiipis arunman.
Quiquinpa-cajwan cawanman.
13Irménucuna, jamcuna alli
rurayta ama yamacanquichu.
14 Cartacamushdta liguir pipis mana
wiyacuptin, juchanta jurgapanqui.
Paycuna pingacunanpaj ama tallu-
ranquichu. 15Ichanga ama chiquin-
quichu. Manchiga yawar-masiquita
llaquipashayqui-jina pifiacunquiman.

Cartapa ushyanan

16Tayta Jests allilla cawachi-
manchi. Imaycamanpis llapan
imachiipis yanapayculldshunqui
allilla cawanayquipaj. Llapaniquita
maquillanéhu puriycdchishunqui,
ari. 7Nuwa Pablo, cay cartata
apaycachimii. Llapan carta-
cunata apachishi-jina ushya-
nanta maquiwan isquirbishca.
181 Jaquipdcuj Taytanchi Jesucristu
llapallayquita yanapaycullashunqui,
ari. Chayllana.

